
Efni: Umsögn um frumvarp til laga um fjarskipti, 122. mál, heildarlög.

Vísað er til bréfs samgöngunefndar Alþingis frá 22. nóvember 1999, þar sem óskað er eftir 
umsögn um framangreint lagafrumvarp.

Fjallað var um lagafrumvarp á fundi framkvæmdastjórnar Farmanna- og fiskimannasambands 
íslands þann 10. desember 1999. Niðurstaða fundarins var að koma á framfæri við 
samgöngunefnd Alþingis eftirfarandi ábendingum og athugasemdum:

Almenn athugasemd án sérstakrar tilvitnunar:

Frumvarpið gerir ráð fyrir að frelsi í fjarskiptum verði aukið frá því sem nú er og að 
samkeppnisaðstaða þeirra sem reka fjarskipti á íslenskum markaði verði jöfnuð. Byggir 
frumvarpið því að mestu á ákvæðum sem varða það viðskiptaumhverfi sem samkeppnisaðilar 
skuli starfa innan, en þó með nokkrum undantekningum um öryggishagsmuni og alþjónustu sbr.
13.gr., og þá hvernig með skuli fara fjárhagslega. Hvergi er hins vegar kveðið á um 
öryggishagsmuni sjófarenda á sviði fjarskiptaþjónustu innan t.d. 13.gr., og framtíð hennar og 
framkvæmd því lögð í hendur viðskiptahagsmuna rekstrarleyfishafa. Að framansögðu er því lögð 
þung áhersla á að fjarskiptaþjónusta við sjófarendur við ísland og á hafsvæði Norður 
Atlantshafs verði tilgreind sérstaklega sem þjónusta sem Póst- og fjarskiptastofnun geti mælt 
fyrir að reksrarleyfishafi skuli sinna og að rekstrarleyfishafi fái fjárhagslega tryggða samkvæmt.
14.gr.

Um 3.gr. orðskýringar: Lagt er til að skýringu verði bæ tt inn í greinina um orðið skilpunkt 
sbr. 1. liö 2.msgr. 37.gr.

Um 30.gr. 5. msgr: Ákvæðið fjallar um lokun vegna vanskila, mánuði eftir skriflega viðvörun 
þar um og er gert ráð fyrir að ótakmörkuð heimild sé fyrir að hringja í númer með yfirgjaldi 
eftir lokun, en að loka megi fyrir hringingar í neyðarnúmerið 112 einum mánuði frá því að 
Iokun vegna vanskila hefur farið fram.

Það verður að teljast afar óeðlilegt að loka megi fyrir möguleika notanda þjónustunnar til að 
ná í hjálp vegna bruna, slysa eða bráðasjúkdóma meðan hann nýtur réttinda til að hringja 
símtöl með yfirgjaldi, enda eru símtöl í 112 gjaldfrjáls sbr. 5. msgr. 32.gr. og auka því ekki á 
umrædd vanskil.

Tillaga til breytingar: Heimilt er aö loka fyrir þjónustu vegna vanskila fyrir símtöl önnur en þau
sem eru með yfirgjaldi sem og í neyðarnúmerið 112, enda hafi o.s.fiv.  3. setnig falli þá
niður.

í þriðju línu 5. msgr. er lagt til að orðinu aðvörun verði skipt út fyrir viðvörun , þar sem 
aðvörun er úr dönsku.

Um 33.gr: Vakin er athygli á ritvillu í 5. línu 2.msgr., orðið noti verði nota .

Um 38.gr: Ákvæði vantar um hver innsigli, löggildingu innsigla og hvernig með skuli farið ef 
innsigli er rofið.

Um 39.gr 3.msgr: Tillaga að breytingu í 2. línu 3.msgr.............. er á markað hér á landi fylgi
helstu noritunflmpplýsingar á íslensku (um tilætlaða notkun) og um  helstu eiginleika 
o.s.frv.................

Mjög mörg dæmi eru um að á markaði fyrir almenning séu tæki með leiðbeiningum á framandi 
málum (öðrum en ensku eða norðurlandamálum) sem ekki eru til neins gagns fyrir notandann.

Um 48.gr: Lagt er til að lagning leiðsla vegna fjarskipta lúti einnig ákvæðum Skipulags- og 
byggingarlaga nr. 73 frá 28. maí 1997, og þess verði getið í greininni. E r þetta lagt til vegna 
þess ákvæðis í l.msgr. þessarar greinar að leggja megi leiðslur yfir hús eða önnur mannvirki, 
á þeim, gegnum þau eða undir þeim . Eðlilegt er að lagning fjarskiptaleiðsla f þessu tilviki lúti 
sömu ákvæðum laga og það mannvirki sem í hlut á. Ákvæði 49.gr. styrkir enn nauðsyn þessa 
ákvæðis.

Um 52.gr: Greinin leggur ósanngjarna ábyrgð á skipstjórnarmenn þar sem hún kveður ekki á 
um nauðsynlega upplýsingagjöf til að þeir geti vitað um nákvæma legu sæstrengja. Því er lagt 
til að greinin byrji á nýrri msgr. sem efnislega kveði á um að eiganda og rekstrarleyfishafa 
sœstrengja sé skylt að sjá til þess að upplýsingar um legu sœstrengja séu birtar í Tikynningum til 
sjófarenda (Notice to Mariners), að þeir séu markaðir í sjókort a f  viðkomandi svœði og auglýst sé 
lega þeirra í  handbókum skipstjómarmanna svo sem Sjómannaalmanaki.

